
Am Rand gsäät

STARTschoss zor Abröschtig Simon Enzler
Theater Events Restaurant

Frühner
ischd am Start ami no gschos-

se wode. Denn sönds in Reih ond
Glied gschtande, die Kontrahentä vo

alle Herre Lendär, gspannt wie ne Bogeseh-
nä. Amerikaner, Russe, Franzose,

Chinese, Israeli, Englender,
Ellebögler, Wadebiesser ond
anderi Bschiesser hend gwa-
ted, bis' chlepft ond denn
sönd's ab wie ne Rageetä!
S'Wichtigscht fö die Sportska-
nonä ischd ami gse, dass mer
im Ziel alli andere gschlage ka
het. Das sönd no Zite gse!
Mann gegen Mann, da ischd no
Kampfgeischt gse.

Hüte lauft das andeschd: Zwe gschaleti ond
gschlecketi Kontrahentä hockid unsporüich
amere Vehandligstisch ond ondeschriebid
flerlich en START-Vetrag mit em Ziel, wenn' s

chlepfä wör, dass me denand ebe genau nüd
wör schlo.

Wenn me das Wot Kontrahent emol richtig
gnau alueget, denn isch es enad augefällig,
dass es eigentlich en friedlechä Begreff isch.
Bis anhin het me nemlich allgemen globt, de

BegreffKontrahent sei zemägsetzt us contra

Fehlkauf

ond hend, also «d'Hend ode d'Füscht gege
nebed richte». Debei goht's doch vill meh
om d Wot contract ond hend, also «me hend
en Vetrag».

De Obama ond de Medwedew
hend also vetraglich abgmacht,
erni strategische Atomwaffe om
25 % z'reduzierid. Wieter hend's
beschlösse, dass' mit de restliche

75 % denand im Ernstfall al-
lehöchstens e chli wörid bedrohe.

Wenn aber beidi wessid,
dass im Ernstfall nüz passiert,
denn moss sich niemed wonde-

re, wenn de Emstfall tatsächlich
itröfft.

Zwe vespreched sich, dass sie sich im ös-
serschte Fall in Fredä lönd. De össerscht Fall
ischd unwohrschinlich. Also cha me säge,
dass es unwohrschinlich ischd, dass sich die

zwe i Zuekunft werid i Fredä loh.

Ode wenn me de Omstand sportlich will us-
drocke, denn chönt me sich folgendi Frog
stölle: Wie enscht cha mer en Marathonläufer

neh, wo noch em letschtä Wettkampf
d'Turnschue i Greffwieti an Nagel henkt?

CHRISTIAN SPRINGER
«Fonsi - Das merkt doch keiner»

Mi 21.4.
20.00 Uhr

ELIANA BURKI
«Heartbeat - Funky Swiss Alphorn»
Sa 1.5.
Türöffnung 20.00 Uhr
Beginn 20.30 Uhr

